
సీ. అదితికశ్యపునకు “నంగుష్ఠమాత్రః పు

                    రుష” యను వచనము రూఢి సేయ

    వామనమూర్తి నవతరించి వడుగవై

                    గొడుగు జందెముఁ బచ్చగోఁచిపంచె

    పంచశిఖలు మౌంజి పాలాశదండము

                    కృష్ణాజినము చెంబు నిట్టివేష

    మమర “సణోరణీయా న్మహతో మహీ

                    యా” నన్న వేదవాక్యము ప్రసిద్ధి

గీ. వడ బలికడను బుడమి మూఁ డడుగు లడిగి

    త్రిభువనము లాక్రమించు వర్థిష్ణు వని భ

    జింతు వైకుంఠనాథ! లక్ష్మీసనాథ!

    రక్షణపరాయణుండ! నారాయణుండ!

సీ. జమదగ్ని గర్భవాసమునఁ బుట్టి వివిధ

                    విద్యాతపోధనుర్విద్య లధిక

    పతివై ప్రబలి “ఇదం బ్రాహ్మ్య మిదం క్షాత్ర”

                    మని మునిరాజచిహ్నముల శాప

    చాపనైపుణిఁ జూపి పాపభూపతుల శ

                    ఠారికరోరకుఠారధార

    నస్రధారాప్రవాహములుగా శతధా స

                    హస్రధా ఖండించి యానదులను

గీ. దర్పణము భూమిదేవతార్పణముగఁ

    జేసిన పరశురామవేషి వని నిను భ

    జింతు వైకుంఠనాథ! లక్ష్మీసనాథ!

    రక్షణపరాయణుండ! నారాయణుండ!

సీ. సూర్యవంశము పరిశుద్ధ మని దశర

                    థుఁడు నతులమనోరథుఁ డని భరత

    లక్ష్మణశత్రుఘ్నులకు నన్నవై పుట్టి

                    సౌందర్యచాతుర్యసౌకుమార్య

		 ఈ పేజీలో చివరి మార్పు 23 జనవరి 2021న 23:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

